
SAOPŠTENJE ZA JAVNOST
Obilježavanje Evropskog dana zaštite podataka 28. januara
Agencija za zaštitu ličnih podataka u Bosni i Hercegovini već drugu godinu, na inicijativu Vijeća Evrope, obilježava 28. januar – Evropski dan zaštite podataka u Bosni i Hercegovini.
Evropski dan zaštite podataka obilježava se u svrhu jačanja svijesti i edukovanja građana o pravu na zaštitu ličnih podataka kao jednom od osnovnih ljudskih prava. 

Datum obilježavanja je 28. januar kao godišnjica potpisivanja Konvencije 108 za zaštitu osoba s obzirom na automatsku obradu ličnih podataka (Council of Europe's Convention 108 for the Protection of individuals with regard to automatic processing of personal data).

Cilj obilježavanja ovog dana je podsjetiti građane na njihovo pravo na zaštitu ličnih podataka, ali i edukovati ih o tome zašto se njihovi podaci prikupljaju i dalje obrađuju, te koji su rizici vezani za neovlašćeno prikupljanje i obradu ličnih podataka.

U cilju obilježavanja Dana zaštite podataka, Agencija za zaštitu ličnih podataka u BiH pripremila je informativni letak u kojem su navedene informacije o osnovnim principima zakonite obrade ličnih podataka i pravima građana. U sklopu Twinning Light projekta „Podrška Agenciji za zaštitu ličnih podataka u BiH“ napravljena su tri video spota koji se od 20.01.2011. emituju na tri javna TV servisa u BiH. Izradu i produkciju video spotova finansirala je Evropska unija, a njihovo emitovanje finansira Agencija za zaštitu ličnih podataka u BiH. 
Agencija za zaštitu ličnih podataka u BiH tokom 2011. godine nastaviće sa aktivnostima edukovanja građana i medija o pravu na zaštitu ličnih podataka i na taj način dati do znanja da i u Bosni i Hercegovini, koja je potpisala i ratifikovala Konvenciju 108, te koja usklađuje zakonski okvir u području zaštite ličnih podataka s pravnom stečevinom Evropske unije, postoji odgovarajuća zaštita ličnih podataka kao i tijelo kojem se građani mogu obratiti u slučaju da im je to pravo na bilo koji način uskraćeno ili povrijeđeno.
Povodom obilježavanja Dana zaštite podataka Agencija za zaštitu ličnih podataka u BiH organizovaće konferenciju za medije na kojoj će prezentovati Izvještaj o radu za 2010. godinu, te uručiti pohvale g-dinu Siniši Macanu, direktoru Agencije za identifikaciona dokumenta, evidenciju i razmjenu podataka (IDDEEA) i g-dinu Mustafi Bešiću, Načelniku Odjeljenja za razvoj načela i zaštitu tajnih podataka, MUP-a  Kantona Sarajevo.

Konferencija za medije biće održana u petak 28. januara 2011. godine u 11,00 sati, u zgradi Parlamentarne skupštine Bosne i Hercegovine (Press sala 3/II PSBiH).

